
Rhybuddion a Gynigion a Gwelliannau ar gyfer Dadleuon yn y Dyfodol 6 
Tachwedd 2001

Cynigion a gyflwynwyd ar 12 Gorffennaf 2001

NDM768 Andrew Davies (Gorllewin Abertawe);

Cynnig bod y Cynulliad Cenedlaethol:

1. Yn nodi cynnwys rhaglen ddeddfwriaeth Llywodraeth y DU ar gyfer 2001-2002, fel y’i 
cynhwyswyd yn Araith y Frenhines, sydd ar gael yn 

http://www.publications.parliament.uk/pa/ld199900/ldhansrd/pdvn/lds01/text/10620-01.
htm#10620-01_head1

2. Yn nodi bod y Mesurau arfaethedig a ganlyn yn arbennig o berthnasol i gyfrifoldebau’r 
Cynulliad: 

a. Mabwysiadu
b. Digartrefedd
c. Addysg
d. Diwygio’r NHS

e. Cofrestru Tir
f. Mesur Diogelwch Drafft

3. Yn ailgyfeirio’r Mesurau uchod i’r pwyllgorau pwnc perthnasol er mwyn ystyried ymhellach 
pa ddarpariaethau y dylent eu gwneud ar gyfer Cymru a sut y gallai’r Cynulliad ddefnyddio’r 
pwerau newydd a freinir iddo drwyddynt, ac yn gofyn i bob pwyllgor adrodd i’r Cynulliad 
erbyn 30 Tachwedd 2001.

4. Yn nodi hefyd y bwriad i gyhoeddi Mesur NHS (Cymru) a Mesur Cyfathrebu drafft, ac yn 
gofyn i’r pwyllgorau pwnc perthnasol ystyried y rhain o fewn y cyfnod ymgynghori a 
neilltuwyd ar eu cyfer ac adrodd i’r Cynulliad yn unol â hynny.

Cynnig a gyflwynwyd ar 30 Hydref 2001

NDM813 Andrew Davies (Gorllewin Abertawe);

Cynnig bod y Cynulliad Cenedlaethol:

Yn nodi’r amserlen 3 mis arfaethedig ar gyfer Busnes y Cynulliad a osodwyd yn y Swyddfa 

http://www.publications.parliament.uk/pa/ld199900/ldhansrd/pdvn/lds01/text/10620-01.htm
http://www.publications.parliament.uk/pa/ld199900/ldhansrd/pdvn/lds01/text/10620-01.htm


Gyflwyno ar 24 Hydref 2001, o dan reol sefydlog 5.1.

 

Gwelliannau a Gyflwynwyd ar 16 Gorffennaf 2001

Cynnig bod y Cynulliad yn penderfynu mabwysiadu’r gwelliannau canlynol I’r cynnig uchod:

NDM768

1. Jocelyn Davies (Dwyrain De Cymru);

Ym mhwynt bwled 3, ar ôl "drwyddynt", rhoi:

"ac yn galw ar y Trefnydd i drefnu hyfforddiant priodol mewn ymdrin â mesurau drafft ar 
gyfer holl aelodau’r Cynulliad, a hynny ar fyrder,"

2. Jocelyn Davies (Dwyrain De Cymru);

Ychwanegu pwynt newydd ar ddiwedd y cynnig:

‘Yn gresynu at y ffaith nad oes unrhyw gynigion deddfwriaethol ar gyfer:

a) Gwneud Dydd Gwyl Ddewi yn Wyl y Banc yng Nghymru
b) Caniatáu i’r Cynulliad Cenedlaethol benderfynu ar fater blwch tic i nodi Cymreictod yn 
arolygon y cyfrifiad yn y dyfodol
c) Darparu systemau addysg, hyfforddiant a gyrfaoedd mwy cydlynol ar gyfer pobl o bob 
oed’

3. Jocelyn Davies (Dwyrain De Cymru);

Ychwanegu pwynt newydd ar ddiwedd y cynnig:

‘Yn gresynu at y ffaith nad oes unrhyw gynigion deddfwriaethol ar gyfer gwahardd 
hysbysebu tybaco ledled y DU.’

4. Jocelyn Davies (Dwyrain De Cymru);

Ychwanegu pwynt newydd ar ddiwedd y cynnig:

‘Yn gresynu at y ffaith nad yw Llywodraeth Cymru wedi mynd i’r afael ag 
anghydraddoldebau iechyd trwy wrthod pwyso ar Lywodraeth y DU i gyflwyno gofal 
personol yn ddi-dâl ar gyfer yr henoed.



5. Jocelyn Davies (Dwyrain De Cymru);

Ychwanegu pwynt newydd ar ddiwedd y cynnig:

‘Yn gresynu at gynigion Llywodraeth y DU i gyflwyno elfen breifat i’r gwasanaethau 
cyhoeddus yng Nghymru, yn arbennig ym meysydd iechyd ac addysg.’

6. Jocelyn Davies (Dwyrain De Cymru);

Ychwanegu pwynt newydd ar ddiwedd y cynnig:

‘Yn galw am bwerau i’r Cynulliad Cenedlaethol lunio deddfwriaeth sylfaenol ac amrywio 
trethi.’

7. William Graham (Dwyrain De Cymru);
Peter Rogers (Gogledd Cymru);

Ychwanegu pwynt newydd ar ddiwedd y cynnig:

Yn gresynu at fethiant Llywodraeth y DU i gyflwyno cynigion deddfwriaethol sydd â’r nod o 
fynd i’r afael â’r argyfwng yng nghefn gwlad.

8. William Graham (Dwyrain De Cymru);

Ychwanegu pwynt newydd ar ôl pwynt 3 ac ailrifo’r pwyntiau dilynol:

Yn gofyn i Weinyddiaeth y Democratiaid Rhyddfrydol / Llafur, a Llywodraeth y DU, ystyried 
sicrhau bod Mesur yr NHS (Cymru) yn neilltuo o leiaf un lle trwy statud ar gyfer aelod i 
gynrychioli nyrsys ar bwyllgorau gweithredol y Partneriaethau Iechyd Lleol newydd.

9. William Graham (Dwyrain De Cymru);

Ar ôl y pwynt olaf sydd wedi’i rifo, rhoi:

Yn galw ar Lywodraeth y DU i sefydlu ym Mesur yr NHS (Cymru) asiantaeth hyd braich ar 
lefel Cymru gyfan a fyddai’n dwyn yr enw ‘Lles Cymru’ ac y byddai ei swyddogaethau yn 
atal ymyrraeth wleidyddol amhriodol wrth ailgyflunio gwasanaethau neu wrth ffurfio unrhyw 
farn feddygol – materion y byddai’n fwy priodol i ymarferwyr meddygol ymdrin â hwy.

10. William Graham (Dwyrain De Cymru);

Ar ôl "f. Mesur Diogelwch Drafft" ym mhwynt 2, rhoi:

ac yn rhoi croeso arbennig i ddarpariaethau yn y Mesur Addysg sy’n golygu y gellir 



ehangu’n sylweddol ar nifer yr ysgolion ffydd, yr ysgolion arbenigol a’r ysgolion sy’n cael eu 
rhedeg ar y cyd â’r sectorau gwirfoddol ac annibynnol. Mae’r Cynulliad Cenedlaethol yn 
edrych ymlaen at weithredu’r polisïau addysg rhagorol hyn yng Nghymru cyn gynted ag y bo 
modd.

11. William Graham (Dwyrain De Cymru);

Ar ddiwedd pwynt 2, ychwanegu:

ac yn nodi datganiad y Prif Weinidog wrth ateb OAQ12467 ar 10 Gorffennaf 2001 yn 
rhagweld y bydd ysgolion arbenigol yn cael eu sefydlu yng Nghymru.

12. William Graham (Dwyrain De Cymru);

Ar ddiwedd pwynt 3, ychwanegu:

Er hynny, yr ydym yn gresynu nad yw Llywodraeth y DU wedi cytuno â chais y Cynulliad 
Cenedlaethol (a wnaed ar 13 Mawrth 2001) i Fesur gael ei gynnwys yn Araith y Frenhines i 
wneud Dydd Gwyl Ddewi yn wyl gyhoeddus yng Nghymru.

13. Kirsty Williams (Brycheiniog a Sir Faesyfed);

Ychwanegu ar ddiwedd pwynt 1:

"ond mae’n gresynu at:

a) y diffyg ymrwymiad i gyflwyno gofal personol yn ddi-dâl ar gyfer yr henoed
b) y diffyg ymrwymiad i gynnal refferendwm yn fuan ynghylch a ddylai Prydain ymuno ag 
arian sengl Ewrop
c) y diffyg ymrwymiad i ddiwygiadau democrataidd i Dy’r Arglwyddi
d) y diffyg ymrwymiad i gyflwyno deddfwriaeth i wireddu addewid y Llywodraeth i gyflwyno 
cynllun trwyddedu ar gyfer tai mewnaml-ddaliadaeth." 

Gwelliant a gyflwynwyd ar 30 Hydref 2001

NDM768

14. Andrew Davies (Gorllewin Abertawe)

Ym mharagraff 3, dileu y cyfan ar ôl "adrodd i’r Cynulliad"

Gwelliannau a Gyflwynwyd ar 1 Tachwedd 2001

Cynnig bod y Cynulliad yn penderfynu mabwysiadu’r gwelliannau canlynol i gynigion:



NDM768 Jocelyn Davies (Dwyrain De Cymru);

Ychwanegu pwynt newydd ar ddiwedd y cynnig:

Yn galw ar Lywodraeth y DU i ddatganoli rhagor o bwerau i’r Cynulliad Cenedlaethol ym 
maes materion gwledig mewn perthynas ag iechyd anifeiliaid.

